
AKɔɔr ba rɔt ya rɛk loilooi  
bï yïn ya yiɛ̈ n kuɔny 

Lëu bukku yïn ya kuɔny wudë? 
Mïth thii kor akɔɔr bïkkë ya riɛl agokë röth ya yiɛ̈knhial ku 
bïkkë ya cil në kueer cïï lëu bï keek ya yiɛ̈n tuanytuɛɛny ku 
ye kueer piɛth lɔgɔk eyadëŋ, agut të cɔk keek cɔkë bɛ̈iken 
ya tɔ̈ ëke rɛ̈ɛ̈r në anuɛɛn yiic. Ëkënnë yennëke töŋ thiekic 
arëëtic ënɔŋ meth në thɛɛ ŋoot en ke koor. 

Akut ye Mïth rek kennë bɛ̈iken, mɛn ye cɔlë Family and 
Child Connect acï rɔt gam arëëtic ëtënnë agokë yïn ya rek 
wennë ɣän lëu bïkkë yïn ya yiɛ̈n kuɔɔny. Wɔ lëu bukku yïn 
ya rek wenë ɣän thii lëu bïkkë yïn ya yiɛ̈n kuɔɔny:

• ago aciɛ̈ɛ̈k ke mɛnhdu ya mac apiɛth 

• ago ciɛɛŋ piɛth ya cak wennë kɔc ke paanduɔ̈n

• ago tɔŋ ya dɔc jɔ̈ɔ̈ny paanduɔ̈n

• ago wëu ke paanduɔ̈n ya tek apiɛth agokë röŋ 

• ago mïth ya gël bïkkë cië ye dek në miääu, bïkkë cië ye 
cam në wɛl ɣɔ̈ɔ̈ŋ wennë bïkkë cië ye pol në gumäär. 

• agokë ɣööt ke tɔ̈c ya dɔc yök ku bïkkë bɛ̈i ke akïïm 
wennë loilooi juëc kɔ̈k peei ke baai wennë loilooi ke 
akuma ya dɔc yiɛ̈n kɔc.

Akut de Family and Child Connect ee kɔc rek kennë loilooi 
ye keek yök ënɔŋ ɣän piɛth lɔgɔk cennëke loilooiken gam 
wënthɛɛr, ku kee kɔc rek ëyadëŋ kennë akutnhïïm nɔŋ 
nyïnydïït ye keek luui kennë bɛ̈i wënthɛɛr. 

Yïn lëu ba ye luɔɔi kënnë ya yök në thɛɛ juëc bïn ke yen ya 
kɔɔr.  
Acïn kë bï yïn ya pɛ̈n keek ku ka cïn wëu bï keek ya tääu në 
ke kɔ̈ɔ̈th.

Yeeŋö bï rɔt ya looi të cïn 
wuɔɔɔk ya guik cök? 
Na ca wuɔɔk ya guik cök, ke yïn bï ya jam wennë raan nɔŋ 
nyïny dïït tɔ̈ kennë yen wënthɛɛr ago käkuɔ̈ɔ̈n cïn ke diɛɛr 
në keek ya piŋ ku bï tɛ̈n tɔ̈nnë paaanduɔ̈n thïn ya deet. 
Kɔc kedhiɛ në bɛ̈i yiic aye wuɔ̈ɔ̈c, ku na yïn ya, na jaamë 
wennë wuɔɔk, ke yïn bï ya jääm nhom në wël bï ya röŋ 
kennë yïn ku bï yïn ya gäm kuɔɔnyduɔ̈ɔ̈n ba ya kɔɔr.

Wɔ lëu bukku yïn ya kony në cɔlt bïn wuɔɔk ya cɔɔl në 
door tökic, në kuɔɔny bukku ya gäm yïn wennë bukku yïn 
ya tuɔɔc në ɣän kɔ̈k peei bïn ke kuɔɔnyduɔ̈ɔ̈n kɔɔr ya lɔ 
yök thïn. Wɔ lëu bukku ajuiɛɛr ya juiir ëyadëŋ agoku yïïn 
ya lɔ neem paanduɔ̈n – wennë tëduɔ̈ɔ̈n bï ya piath kennë 
yïn – agoku ya lɔ jam wɔnnë yïn. Na bï ya piath ëyadëŋ, ke 
wɔ lëu bukku yïn ya rek wennë akutnhïïm ya kɔc kuɔny në 
thɛɛ cennë tɔŋbaai rɔt looi.

Guik wuɔɔk.
Mïth aye cil apiɛth tënɔŋ en kuɔɔny yekkë dɔc yök ënɔŋ 
kɔc ŋuɛ̈ɛ̈n ken. Tënnë akut de Family and Child Connect, 
ke ka yukku nyic ke na nɔŋ nyuuth piɛth bennë yïn ya 
nyuɔ̈ɔ̈th në kä ril ke pïïr yiic ke ka bï mɛnhdu ya kuɔny 
ago ya cil apieth në kuɛɛr piɛth yiic.

Luɔɔidaan cukku luɔ̈i yïn acukku ye bɛɛr guiɛ̈ɛ̈r kɔc kɔ̈k 
peei, ee ya abac ku ka piɛth bïn wuɔɔk ya cɔɔl. 

Telepuun: 13 32 64
Wɛbthait: familychildconnect.org.au

Loilooikuɔ̈ɔ̈n thiɔ̈k ke akutnhom 
de Family and Child Connect aye: 

............................................................................................
............................................................................................

Kɔɔr agamlöŋ 
bï wëlku ya 
geer yiic?

Na kɔɔr agamlöŋ bï wëlku ya geer yiic në 
thoŋduɔ̈ɔ̈n kɔɔr, ke wɔ lëu bukku yekënnë ya 
guiɛ̈ɛ̈r yïn ke cïn wëu ba keek ya cuatpiny.  
Yuɔ̈pë wuɔɔk në 13 32 64 ku lɛ̈kë wuɔɔk 
thoŋduɔ̈ɔ̈n kɔɔr bïn jam në yen. 

Lëu ba kɔc kɔ̈k ya kuɔny 
wudë? 
Tɔ̈ ke yï cï diɛɛr në raan dɛ̈t peei, cï mɛn de mɛnh 
ŋuɛ̈ɛ̈nduɔ̈ɔ̈n tɔ̈ kennë yïn, mïth ke mïth ku, paanduɔ̈ɔ̈n 
de thukul, wennë mäthdu të de luɔɔi? Lëu ba keek ya 
kuɔny agokë kuɔɔny kɔɔrkë ya dɔc yök?

Ke ka kɔɔr ba jam jɔɔk wennë keek ku ba keek wɛɛi 
piɔ̈ɔ̈th agokë akut de Family and Child Connect ya 
guikcök në 13 32 64 ago keek ya lɔ jääm nhïïm ku 
bï keek ya lɔ kuɔny ëtɛ̈ɛ̈n. Alëu bï yekënnë ya yennë 
kueer tueeŋ lëu bïï kee kuɔɔny kɔɔrkë ya dɔc yök.

Dinka

http://familychildconnect.org.au



